
				এই পৃষ্ঠাটোৰ বৈধকৰণ হৈছে
৩৫
বব্ৰুবাহ পৰ্ব্ব





সেহিবেলা ছিদ্ৰ পাইলা অৰ্জ্জুনতনয়।

শৰহানি নৃপতিৰ ভেদিলা হৃদয়।

শোকে দুখে ৰাজা যেন নসহে শৰীৰ।

সবে চাহি আছন্ত পৰিল মহাবীৰ॥১৭১







সুবেগৰ সৈতে যুদ্ধ






হংসধ্বজ নৃপতিক পৰিবাৰ দেখি।

ভঙ্গ দিল। পাণ্ডুসেনা খানিকো নাপেক্ষি॥

সেনা ভঙ্গে খঙ্গিলা সুবেগ মহাবীৰ।

নৃপতিক মাতে কোপে কম্পায়া শৰীৰ॥১৭২

যুৱনাশ্বতনয় সুবেগে বোলে বাক।

খানিতেক থাক তোক পেশো যমলোক॥

এহি বুলি ধনু ধৰি যুৱনাশ্বত।

টোণ হন্তে বাছি শৰ লৈলন্ত বহুত॥১৭৩

নবশৰে দৃঢ়তৰে ভেদিলা হৃদয়।

বৰ দুখ পাইলা বীৰ অৰ্জ্জুনতনয়॥

পুনৰপি তিনি শৰ কৰিলা প্ৰহাৰ।

এক শৰে ধনুখান কাটিলা তাহাৰ॥১৭৪

আউৰ শৰে ধনুৰ কাটিলা সবে সাজ।

ইক্ষুদণ্ড ভাঙ্গিলন্ত যেন গজৰাজ॥

পৰম বৈষ্ণৱ হংসধ্বজ নৰপতি।

আমি বিদ্যমানে তান হেন বিসঙ্গতি॥১৭৫

